
ᓴᖅᑭᑎᑕᐅᓯᑲᐅᑎᒋᔭᕆᐊᓕᒃ 

 

ᐃᓗᐊᖅᓴᐃᔨᐅᓂᖅ – ᖃᓄᐃᙱᑦᑎᐊᕐᓂᖓ ᓄᓇᕐᔪᐊᕐᒥ ᓄᓇᒋᔭᑦᑕ 
 

 

ᐃᖃᓗᐃᑦ, ᓄᓇᕗᑦ (ᒪᐃ 9, 2012) – ᐃᓗᐊᖅᓴᐃᔩᑦ ᓄᓇᕐᔪᐊᓕᒫᒥ ᐃᓕᓴᕆᔭᐅᖕᒪᑕ ᐱᓕᕆᓪᓚᕆᒍᒪᕙᖕᓂᖏᓐᓂᒃ 

ᐃᓗᐊᖅᓴᐃᓂᒃᑯᑦ ᑲᒪᒋᔭᖃᖅᐸᖕᓂᖏᓐᓄᑦ ᐊᕐᕌᒍ 2012 ᑲᓇᑕᓕᒫᒥ ᐃᓗᐊᕐᓴᐃᓂᕐᒧᑦ ᐱᓇᓱᐊᕈᓯᐅᑎᓪᓗᒍ. ᑕᒪᓐᓇ 

ᑕᐃᒪᐃᓪᓚᑦᑖᖅᐸᒃᑭᓪᓗᓂ ᓄᓇᕗᒻᒥ, ᑕᒫᓂ ᓄᓇᑦᑎᓐᓂ 163-ᐅᓪᓗᑎᒃ ᐃᓗᐊᖅᓴᐃᔩᑦ ᐱᓕᕆᓯᒋᐊᖅᑳᖅᐸᖕᓂᖏᓐᓄᑦ 

ᒪᓂᒪᑎᑦᑎᕙᒃᖢᑎᒃ ᐊᔪᙱᓐᓂᖃᑦᑎᐊᖅᖢᑎᒃ ᐃᓗᐊᖅᓴᐃᓂᕐᒥᒃ ᑲᒪᒋᔭᖃᖅᐸᖕᓂᖏᓐᓄᑦ ᓄᓇᕗᒻᒥᐅᓂᒃ. 

 

ᑲᓇᑕᓕᒫᒥ ᐃᓗᐊᖅᓴᐃᓂᕐᒧᑦ ᐱᓇᓱᐊᕈᓯᐅᑎᓪᓗᒍ ᓄᓇᕗᑦ ᒐᕙᒪᖓ ᐊᕐᕌᒍᑕᒫᑦ ᑐᓂᓯᕙᒃᐳᖅ ᐃᓗᐊᖅᓴᐃᔨᐅᓂᕐᒧᑦ 

ᑐᓐᓂᖅᑯᑕᐅᕙᒃᑐᓂᒃ ᐱᓕᕆᑦᑎᐊᓪᓚᕆᒃᐸᖕᓂᕐᒧᑦ ᐱᖓᓲᓕᖅᑲᖓᓪᓗᓂ – ᓯᕗᓕᖅᑎᐅᓂᖅ, ᐃᓗᐊᖅᓴᐃᓂᕐᒧᑦ ᐱᓕᕆᐊᖃᖅᐸᖕᓂᕐᒧᑦ 

ᐃᓅᓯᓕᒫᒥᓂᓗ ᐊᓂᒍᐃᑎᑦᑎᕙᖕᓂᕐᒧᑦ. ᑕᒪᑐᒪᓂ ᐊᕐᕌᒍᒥ ᐃᓗᐊᖅᓴᐃᔨᐅᓂᕐᒧᑦ ᑐᓐᓂᖅᑯᑕᐅᕙᒃᑐᑦ ᐱᓕᕆᐊᖃᑦᑎᐊᓪᓚᕆᒃᐸᖕᓂᕐᒧᑦ 

ᐱᑎᑕᐅᓂᐊᖅᑐᑦ ᐅᑯᐊᖑᕗᑦ: ᕌᐱᓐ ᕋᕝ, ᖃᒪᓂᑦᑐᐊᕐᒥᐅᑕᖅ, ᐃᓗᐊᖅᓴᐃᔨᐅᓂᕐᒧᑦ ᓯᕗᓕᖅᑎᐅᕙᖕᓂᖓᓄᑦ, ᓯᐅᕋᓐ ᕼᐊᓐᑎᖕ, 

ᐅᐃᓂᐹᒡᒥᐅᑕᖅ, ᐃᓅᓯᓕᒫᒥᓂ ᐊᓂᒍᐃᑎᑦᑎᓯᒪᑦᑎᐊᕐᓂᖓᓄᑦ, ᐅᓇᓗ, ᓖᓴ ᓵᒃᔅᐱ, ᑲᖏᖅᖠᓂᕐᒥᐅᑕᖅ, ᐃᓗᐊᖅᓴᐃᓂᕐᒧᑦ 

ᐱᓕᕆᐊᖃᖅᐸᖕᓂᖓᓄᑦ. 

 

“ᖁᕕᐊᓱᖃᑎᒋᑦᑎᐊᖅᐸᕗᑦ ᑕᒪᕐᒥᑦᑎᐊ ᑐᓐᓂᖅᑯᓯᐊᒥᑦ ᐱᑎᑕᐅᔪᑦ. ᐱᒃᑯᓕᔪᒻᒪᕆᐅᕗᖓ ᐱᓕᕆᐊᖃᓪᓚᕆᒍᒪᕙᖕᓂᖏᓐᓂᒃ 

ᐱᐅᔪᒻᒪᕆᒃᑯᓪᓗ ᑲᒪᒋᔭᖃᖅᐸᖕᓂᖏᓐᓄᑦ ᑕᒪᕐᒥᑦᑎᐊᖅ ᐃᓗᐊᖅᓴᐃᔨᖁᑎᕗᑦ ᓄᓇᕗᒻᒥᐅᓂᒃ ᐃᑲᔪᖅᐸᖕᓂᖏᓐᓄᑦ ᑕᒫᓂᓕᒫᖅ 

ᓄᓇᑦᑎᓐᓂ,” ᑕᐃᒪᓐᓇ ᓄᓇᕗᒻᒥᐅᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᓕᕆᕙᖕᓂᕐᒧᓪᓗ ᒥᓂᔅᑕᖓᑦ ᑮᑦ ᐲᑐᓴᓐ ᐅᖃᖅᖢᓂ.  

 

ᑲᓇᑕᓕᒫᒥ ᐃᓗᐊᖅᓴᐃᔨᐅᓂᕐᒧᑦ ᐱᓇᓱᐊᕈᓯᖅ (ᒪᐃ 7-ᒥᑦ 13-ᒧᑦ) ᐊᑕᐅᑦᑎᒃᑰᖃᑎᖃᖅᐳᖅ ᓄᓇᕐᔪᐊᓕᒫᒥ ᐃᓗᐊᖅᓴᐃᔨᐅᕙᖕᓂᕐᒧᑦ 

ᐅᓪᓗᕆᔭᐅᔪᒥᒃ (ᒪᐃ 12). 

 

ᓄᓇᕗᒻᒥᐅᑦ ᐃᓗᐊᖅᓴᐃᔨᖁᑎᖏᑦ ᐱᑎᑦᑎᖃᑦᑕᐃᓐᓇᖅᐸᒃᐳᑦ ᐱᐅᔪᒻᒪᕆᖕᒥᒃ ᑲᒪᒋᔭᖃᑦᑎᐊᕐᓂᕐᒥᒃ 25-ᓂ ᐃᓗᐊᖅᓴᐃᓂᕐᒧᑦ 

ᐃᓂᒋᔭᐅᔪᓂ ᓄᓇᕗᓕᒫᒥ, ᐊᒻᒪᓗᑦᑕᐅᖅ ᕿᑭᖅᑕᓂ ᑭᒃᑯᑐᐃᓐᓇᓄᑦ ᐋᓐᓂᐊᕕᒋᔭᐅᔪᒥ ᐃᖃᓗᖕᓂ. 

  

 

### 

 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ:

ᐋᑐᕇ ᓕᒥᐅ 

ᑐᓴᐅᒪᑎᑦᑎᓂᕐᒧᑦ ᑭᒃᑯᑐᐃᓐᓇᓄᓪᓗ ᖃᐅᔨᑎᑦᑎᕙᖕᓂᕐᒧᑦ ᖃᐅᔨᓴᖅᑎ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

 

ᐅᖄᓚᐅᑖ:    (867)  975-5949 

ᖃᕆᑕᐅᔭᒃᑯᑦ:  alemieux@gov.nu.ca  

